Talamdan sa
mga Mensahe alang sa Full-time Training
sa Spring Term sa 2022

LINANGKOB NGA HISGOTANAN:
MGA CAPITULO 5 HANGTOD SA 8 SA ROMA—
ANG UYOK SA BIBLIA

Mensahe 6

Magkinabuhi diha sa Balaod sa Espiritu sa Kinabuhi
sa Mapadayonong Paghikap Nato sa Ginoo
aron Mahuman ang Walay Kataposang Pamatigayon sa Dios

Basahong Kasulatan: Rom. 8:2, 28-29; Jer. 31:33; Heb. 8:10; 11:1, 5-6; 12:1-2; 2 Cor. 4:13.

I. Ang sentro, ang sentralidad, sa bag-ong pakigsaad mao ang balaod sa Espiritu sa
kinabuhi sa sulod (Rom. 8:2); kining balaora mao ang awtomatikong prinsipyo ug
diha-dayong gahom sa diosnong kinabuhi (Heb. 12:1-2):

II.

A,

Sa pagkamao niini, nagpasabot kining balaora sa diosnong kinabuhi, ug ang diosnong
kinabuhi mao ang Tulo-usang Dios nga gipakalawas diha sa malangkobon-sa-tanan
nga Cristo (Col. 2:9) ug naamgohan nga Espiritung taghatag-og-kinabuhi (1 Cor. 15:45;
2 Cor. 3:6), nga nahikay ug nahingpit na aron mahimong tanan sa piniling katawhan
Niya.

Segun sa kinabuhi niini, ang balaod sa Espiritu sa kinabuhi mao ang Tulo-usang Dios,
ug segun sa kagamitan niini, kini ang gamhanan kaayo nga diosnong kahimoan; maka-
himo sa tanan sa sulod nato ang diosnong kahimoan aron matuman ang walay katapo-
sang pamatigayon sa Dios—Fil. 2:13; Heb. 13:20-21.

Ang diosnong kahimoan sa balaod sa Espiritu sa kinabuhi makapahimo sa mga mag-
tutuo ni Cristo nga makaila sa Dios, magkinabuhi sa Dios ug maumolan sa Dios sa
Iyang kinabuhi ug kinaiya aron mahimo silang pagdako, paglapad Niya, nga kahup-
nganan Niya aron walay kataposang magpadayag Niya—Efe. 1:22-23; 3:19-21.

Labot pa, ang kahimoan sa balaod sa Espiritu sa kinabuhi sa sulod mag-umol nato nga
mga bahin sa Lawas ni Cristo nga dunay tanang matang nga kagamitan—1 Cor. 12:27;
Rom. 12:4-8; Efe. 4:11, 15-16.

Sa mapadayonon tang mohikap sa Ginoo, mapadayonong mokontak Niya diha sa
atong espiritu, awtomatiko, diha-dayon, ug walay pagpangusog nga mobuhat sa
sulod nato ang balaod sa Espiritu sa kinabuhi—Heb. 11:1, 5-6; 2 Cor. 4:13; Mat. 8:3,
15; 9:20-21, 29; 14:36; 17:7; 20:34; Juan 4:23-24; Fil. 2:12-13; Rom. 8:2, 4, 6, 13-16, 23;
1 Tes. 5:16-18:

A.

Aron makabuhat sa sulod nato ang balaod sa Espiritu sa kinabuhi, mahigugma gyod ta
sa Dios; ang nahikay ug nahingpit nga Tulo-usang Dios nga balaod sa Espiritu sa
kinabuhi nga nagpuyo sa sulod mao mismo ang gugma; labi Siyang mobuhat sa sulod
nato, labi sab tang pahigugmaon Niya Kaniya ug danihon nga mahigugma Niya—Rom.
5:5;1 Cor. 2:9; 16:22; 1 Juan 4:8, 16, 19; Efe. 3:16-21.

Isip maghihigugma sa Dios nikontak ug nisuyop si David sa Dios sa pagsud-ong niya
Kaniya ingon nga katahom (Sal. 27:1, 4); sa pagkontak niya sa Dios aron mosuyop sa
Dios, nahayagan siya ug naluwas sa sulod; ang pagsud-ong nato sa Dios nga katahom
nato dako kaayong yawe ug dako kaayong sekreto sa pagsinati nato sa Dios alang sa



gitinguha sa Iyang kasingkasing (Isa. 60:7, 9, 13, 19, 21; 51:20; 2 Cor. 3:18; Efe. 5:26-27;
Bug. 19:7):

1.

Dunay alawiton nga niingon, “Segun sa akong kahimtang” (Mga Alawiton, #1048);
nagpasabot kini nga moduol gyod ta sa Dios segun sa atong kahimtang nga dili
maningkamot sa pagpamaayo o pag-usab ba sa atong kahimtang; nadawat nato si
Cristo sa ingon niini, ug maggawi gyod ta diha ni Cristo sa ingon niini (Col. 2:6-7a).

. Ang pag-ampo pagduol man nato sa Ginoo segun sa atong kahimtang; moduol ngani

ta sa Ginoo, ipadayag gyod nato ang atong kahimtang sa sulod sa Iyang atubangan
ug sultian Siya nga nakulangan ta sa tanang bahin; bisan pag maluyahon, naglibog,
nasubo, ug naamang ta, makaduol gihapon ta sa Dios; bisan unsa pa ang kahim-
tang nato sa sulod, dad-on gyod nato kini sa Dios.

. Imbis magtagad sa atong kahimtang, mosulod gyod ta sa presensya sa Dios aron

mokontak Niya sa pagtutok, pagsud-ong, pagdayeg, pagpasalamat, pagsimba, ug
pagsuyop Kaniya; makapahimulos dayon ta sa kadato sa Dios, makatilaw sa Iyang
katam-is, makadawat Niya nga kahayag ug gahom, ug magmalinawon sa sulod,
magmasanagon, magmalig-on, ug magamhan; makat-on dayon ta nga magpabiling
nadugtong Niya sa mangalagad ta sa pulong sa mga balaan—1 Ped. 4:10-11; 2 Cor.
2:17; 13:3.

. Ang kahulogan sa pag-ampo pagpadayag sab nato sa Dios; niingon si David sa Salmo
27:4 nga nagtinguha siya nga dili lang mosud-ong sa katahom ni Jehova kondili
“magpakisayod [sab] sa Iyang templo”; ang magpakisayod pagpapamulong man nato sa
Dios sa sulod nato aron ang mga pulong nga gipamulong nato Kaniya sa pag-ampo mao
gyod ang pagpamulong Niya sa sulod nato, ang mga pamulong sa Dios:

1.

Ang tinuod nga pag-ampo pagduol man nato sa Dios, papamulongon ang Dios sa
sulod nato, ug ipamulong natog balik sa Dios ang gipamulong Niya—“Sa dihang
moingon Ka, Pangitaa ang Akong nawong, / Moingon Nimo ang akong kasingkasing,
Pangitaon ko ang Imong nawong, O Jehova” (v. 8).

Kon tinuod gyod natong matandog, makontak, ug masuyop ang Dios, mamulong
Siya sa sulod nato; moampo dayon ta segun sa gipamulong Niya sa sulod; ang pag-
ampo pag-adto man nato sa Dios, pakigtagbo Niya, pagduol Kaniya, pakigsultianay
Niya, ug pagsuyop Kaniya aron makapamulong Siya nato sa sulod; moampo ngani
ta Niya pinaagi sa Iyang mga pulong kanato, magpadayag sa Dios ang atong pag-
ampo—dJuan 15:7.

. Sa unang aspeto sa atong pag-ampo, makig-ambitay ta sa Dios, nga modihog dayon

nato sa Iyang luwan alang sa buhat ug mopadayag sa tuyo Niya kanato; ang ika-
duhang aspeto sa atong pag-ampo mao dayon ang pagpakisayod nato sa Ginoo sa
pagpangamuyo Kaniya kalabot sa Iyang kabubut-on ug sa Iyang luwan alang sa
buhat; buhaton dayon nato ang tuyo sa pag-ampo sa pagtambayayong nato sa Dios
aron mahimong masigka-magbubuhat Niya—Isa. 62:6-7; 45:11; Ezeq. 22:30; Dan.
9:2-4; 1 Sam. 12:23; 1 Cor. 3:9; 2 Cor. 6:1a.

. Magpasidungog sa Dios ang mga pag-ampong nagpakisayod; makamao moampo si

David kay kanunay man siyang nagpakisayod ni Jehova (1 Sam. 22:10; 23:2, 4; 30:8;
2 Sam. 2:1; 5:19, 23); human mamulong ang Dios kang David pinaagi ni Nathan nga
propeta, “nilingkod [si David] sa atubangan ni Jehova” (7:18) ug giingnan niya ang
Ginoo nga, “Buhaton Mo ingon sa Imong gipamulong” (v. 25); giingnan dayon niya
ang Ginoo nga tungod sa Iyang pagpamulong, “Napalgan sa Imong sulugoon diha sa
iyang kasingkasing ang pag-ampo ning pag-ampoa Kanimo” (v. 27).

. Ang sekreto sa pagsinati kang Cristo nga balaod sa Espiritu sa kinabuhi pagkaanaa
man Kaniya, nga naggahom nato aron makahimo ta sa tanang butang, ug ang sekreto



nga maanaa Niya pagkaanaa man sa atong espiritu—=Sal. 27:5; 31:20; 32:7; 119:114;
91:1-2; Fil. 4:13, 23; Rom. 1:9; 2 Cor. 2:13.

E. Mobulig gyod ta sa nagpuyo-sa-sulod, gitaod, awtomatiko, ug nagbuhat-sa-sulod nga
Dios nga balaod sa Espiritu sa kinabuhi pinaagi sa pag-ampo ug pagkaanaay espiritu
nga nagsalig, pagtawag Kaniya ug pagpakigsultianay Kaniya aron mamintinar ang
pakig-ambitay nato Kaniya—Rom. 10:12-13; Gen. 13:18; 1 Tes. 5:17; Efe. 6:17-18; Fil.
4:5-7,12-13.

F. Mobulig gyod ta sa nagpuyo-sa-sulod, gitaod, awtomatiko, ug nagbuhat-sa-sulod nga
Dios nga balaod sa Espiritu sa kinabuhi pinaagi sa pagtagad nato sa atong espiritu ug
pagbantay sa atong kasingkasing; ang espiritu maoy galamhang inugkontak sa
kinabuhi sa Dios, ug ang kasingkasing maoy yawe, ang switch, ang importante ka-
ayong punto, nga maghatag og paagi nga ikapaambit ang kinabuhi sa Dios kanato ug
gawasnong makabuhat sa sulod nato—Sal. 78:8; Mal. 2:15-16; Prov. 4:23; Ezeq. 36:26;
Efe. 3:17; Mat. 5:3, 8.

III. Humanon sa Dios ang walay kataposang pamatigayon Niya pinaagi sa pagpa-
ambit sa Iyang Kaugalingon kanato ingon nga balaod sa Espiritu sa kinabuhi
aron maumol ang atong pagkamao sa Iyang pagkamao ug ma-usa ka inumol sa
Iyang Pagkamao—Rom. 8:2, 10, 6, 11, 39:

A. Sa pagpaambit sa Iyang diosnong kinabuhi kanato, gibutang sa Dios ang kinalabwang
balaod (usa ra—dJer. 31:33) ning kinalabwang kinabuhi nganha sa atong espiritu, ug
gikan niini mokaylap kini sa atong mga bahin sa sulod, sama sa atong salabotan,
pagbati, ug pagbuot, ug mahimong daghang balaod (labaw sa usa—Heb. 8:10):

1. Samtang nikaylap, nagpaambit, ug nagsulat ang Ginoo, gipakunhod Niya ang
daang elemento ni Adam gikan nato ug gidugang kanato ang bag-ong elemento ni
Cristo, metabolicong nagbuhat sa pagtransporma sa kinabuhi alang nato—2 Cor.
3:18.

2. Pinaagi sa pagbuhat, sa pagkaylap, sa balaod sa Espiritu sa kinabuhi sa sulod nato,
gipasama ta sa Dios Kaniya sa kinabuhi, kinaiya, ug pagpadayag; gipasama ta sa
dagway sa panganayng Anak sa Dios pinaagi sa pagbuhat sa balaod sa Espiritu sa
kinabuhi—Rom. 8:2, 28-29.

B. Nangamuyo ang panganayng Anak alang nato aron ang kinabuhing gipugas Niya sa
atong espiritu maagda nga motubo, maugmad, ug mosurop sa tanang bahin nato sa
sulod hangtod hingpit tang matuhopan sa gihimaya ug gipausbaw nga pagkamao
Niya—Heb. 7:26; Rom. 8:34; Mark 4:3, 14, 20, 26-29:

1. Daghang panahon nga ang mga gipamulong nato sa atong pag-ampo mga kinutlo sa
langitnong pagpangamuyo; bisan unsang mahitabo kanato sa atong espirituhanong
kinabuhi kinutlo man nato sa langitnong pagpangamuyo o pagtubag ba nato niini—
Rom. 8:26-27.

2. Sa usa ka bahin, naa ang Ginoo sa atong espiritu ingon nga kinabuhing nagtubo; sa
laing bahin, naa Siya sa trono sa mga langit nangamuyo aron motubo ug maugmad
ang binhi nga gipugas Niya sa atong sulod—vwv. 10, 34; Heb. 7:25.

3. Samtang nagtubo sa sulod nato ang diosnong kinabuhi, nagbuhat ang balaod sa
Espiritu sa kinabuhi sa paghulma, pagpasama kanato, sa dagway ni Cristo nga
panganayng Anak sa Dios aron mahimo tang hiniusang pagpadayag Niya; wala
magdumala ang balaod sa Espiritu sa kinabuhi kanato aron dili ta masayop; nag-
dumala kini sa porma sa kinabuhi—Rom. 8:2, 28-29.

4. Ang nagpuyo-sa-sulod nga sundanan, ang panganayng Anak sa Dios, awtomatikong
nagbuhat sa sulod nato ingon nga balaod sa Espiritu sa kinabuhi aron ipasama ta



sa Iyang dagway, himoon tang anak; desperadong nagbuhat ang Ginoo aron ipa-
sama ang matag usa nato sa panganayng Anak.

5. Ang paagi sa Dios sa dinaghang paghulad ning sundanan pagbuhat man sa Iyang
buhing sundanan, sa pangangayng Anak, nganhi sa tibuok natong pagkatawo; kon
mobulig ta ug mobukas ning kahibulongang sundanan, mokaylap Siya pagawas
gikan sa atong espiritu nganha sa atong kalag.

6. Ang panganayng Anak maoy sundanan, ang sumbanan, sa dinaghang paghulad sa
daghang anak sa Dios, nga mao ang daghang igsoon Niya nga moumol sa Lawas
Niya isip bag-ong tawo aron hiniusang mahulad ug mapadayag ang sumbanan, ang
panganayng Anak sa Dios—v. 29.

7. Ang balaod sa Espiritu sa kinabuhi dili labi gyong nagbuhat sa negatibong bahin
nga mosulti nato unsay dili buhaton; hinuon, samtang nagtubo ang kinabuhi, nag-
buhat ang balaod sa Espiritu sa kinabuhi sa positibong bahin sa paghulma kanato,
sa ato pa, sa pagpasama kanato sa dagway ni Cristo; pinaagi sa pagbuhat sa balaod
sa Espiritu sa kinabuhi, mahimong hamtong nga mga anak sa Dios tang tanan, ug
mabatonan sa Dios ang unibersohanon nga hiniusang pagpadayag Niya.

IV. Sa kinataposan, ang pagpahimulos nato sa nagpuyo-sa-sulod ug awtomatikong
balaod sa Espiritu sa kinabuhi naa sa Lawas ni Cristo ug alang sa Lawas ni
Cristo sa tumong nga himoon tang Dios sa kinabuhi, kinaiya, ug pagpadayag
apan dili sa ranggo sa pagka-Dios aron mahuman ang tumong sa walay katapo-
sang pamatigayon Niya—ang Bag-ong Jerusalem—vv. 2, 28-29; 12:1-2; 11:36; 16:27;
Fil. 1:19; itandi sa Gal. 1:15-16; 2:20; 4:19, 26-28, 31.

